ЗАЦВЯРДЖАЮ

Дырэктар
_________Л.Л.Казлоў

“___”__________2017г.

Цыклаграма працы выхавальніка
Дзяржаўнай установы адукацыі “Сенненская школа-інтэрнат для дзяцей-сірот і дзяцей, якія засталіся без апекі бацькоў” 
1. У буднія дні рабочы дзень выхавальніка пачынаецца ў 7.30. Выхавальнік з’яўляецца за 10 хв. да пачатку працы, ён павінен атрымаць інфармацыю аб паводзінах выхаванцаў сваёй групы за ноч (аб выпадках парушэння дысцыпліны, захворваннях і г.д.) ад памочніка выхавальніка і медычнай сястры. Пасля гэтага прыняць дзяцей ад памочніка выхавальніка пад роспіс.

2.
 Праходзячы па спальнях, выхавальнік праводзіць пад’ём дзяцей, адначасова ўдакладняючы дзяжурных па спальнях. 

3. Пасля пад’ёму выхаванцаў групы, выхавальнік арганізуе і кантралюе:

3.1
Выкананне ранішняй гімнастыкі;

3.2
Выкананне ранішняга туалета (дзеці павінны вымыць рукі, твар, пачысціць зубы, мець ахайны знешні выгляд – адзенне, абутак, прычоска);

3.3
Акуратнасць запраўкі ложкаў і парадак у асабістых тумбачках і г.д.;

3.4 Уборку замацаванай тэрыторыі;

4.
Пасля падачы званка на прыём ежы выхавальнік арганізуе сняданак:
4.1 Прыводзіць групу ў сталоўку і кантралюе мыццё рук пры ўваходзе ў яе. Правярае правільнасць сервіроўкі сталоў, адпаведнасць колькасці порцый колькасці выхаванцаў групы.
4.2 
Падчас прыёму ежы выхавальнік павінен знаходзіцца ў сталоўцы, кантралюючы і навучаючы культуры паводзін, сачыць за колькасцю прымаемай ежы.

4.3
 Пасля прыёму ежы выхавальнік арганізуе ўборку бруднага посуду. Порцыі тых, хто адсутнічаў, павінны быць здадзеныя на кухню повару з указаннем прозвішчаў.
4.4 З’яўленне ўсіх дзяцей на ўсе прыёмы ежы адначасова з’яўляецца абавязковым, акрамя дзяцей, што адсутнічаюць па аб’ектыўных прычынах: знаходзяцца ў медыцынскіх установах, на спаборніцтвах, у паездках і г.д. У гэтых выпадках выхавацель своечасова паведамляе на кухню аб часова адсутных дзецях, каб іхныя порцыі не раздаваліся і арганізуе харчаванне дзяцей пасля іх з’яўлення;

4.5 Выхавацель кантралюе час адпраўкі дзяцей з Установы і своечасова здымае іх з харчавання і таксама ставіць на харчаванне;
5.
Арганізуе і кантралюе якасць уборкі спальных пакояў: спальня павінна быць праветрана, выцерты пыл з падваконнікаў, на шафе, паліцах і на тумбачках, падлога павінна быць падмецена і вымыта, а прыбіральны інвентар здадзены выхавальніку. Прыбраную спальню выхавальнік разам з дзяжурным здае медсястры, якая выстаўляе адзнаку за якасць уборкі ў спальні.

6.
Выхавальнік правярае знешні выгляд (ахайнасць, акуратнасць), пры неабходнасці выдае чыстую адзежу, вучэбныя прылады.

7.
Перад тым, як пайсці дадому, выхавальнік першай змены:

7.1
Збірае і здае настаўніку выхаванцаў сваёй групы;

7.2
Кантралюе ўход з Установы выхаванцаў, якія павінны па розных прычынах адлучыцца з групы;

7.3
Інфармуе аб дзецях, якія захварэлі, медсястру або доктара, падае звесткі аб колькасці дзяцей на харчаванне дзяжурнаму выхавальніку; 

8.
Прыйшоўшы на работу днём (па графіку работы) выхавальнік:

8.1
Правярае парадак у спальнях, класным пакоі, на тэрыторыі;

8.2
Удакладняе паводзіны і паспяховасць выхаванцаў (праглядаючы класны  журнал, гутарачы з настаўнікамі, дзецьмі);

8.3
Кантралюе наяўнасць дзяцей у групе. Кантралюе ўход з Установы выхаванцаў, што наведваюць  школу мастацтваў, спартыўную школу, заняткі ў секцыях, духавым аркестры і г.д.;

9.
Паводле распарадку дня выхавальнік арганізуе абед і ўборку посуду (гл. сняданак). 

10.
Пасля абеду выхавальнік арганізуе і кантралюе ўборку тэрыторыі, замацаванай за групай.

11.
Мерапрыемствы па плане выхавальніка, дзеці наведваюць заняткі аб’яднанняў па інтарэсах, секцыі, майстэрні, удзельнічаюць ў дзейнасці творчых груп, наведваюць бібліятэку і г.д.

12. Пад час працы ўлічваць наступнае:

12.1 Калі на кагосьці з выхаванцаў паступіла вусная ці пісьмовая скарга або заява ад памочніка выхавальніка, медыцынскай сястры, вартаўніка, дзяжурнага выхавальніка і іншай асобы, выхавальнік павінен на працягу дня абавязкова пагаварыць з выхаванцам, удакладніць сітуацыю, высветліць абставіны, прыняць меры педагагічнага ўздзеяння. Пры неабходнасці дакладваецца намесніку дырэктара па выхаваўчай рабоце або дзяжурнаму адміністратару. Таксама бярэцца пісьмовае тлумачэнне выхаванца.
12.2 Тыя ж дзеянні павінны быць, калі вучань прагуляў урок, атрымаў нездавальняльную адзнаку на ўроках, парушыў распарадак дня або Правілы паводзінаў вучня;

13. Выхавальнік павінен ведаць, дзе знаходзяцца яго выхаванцы (сыходзіць за межы тэрыторыі Установы яны могуць з дазволу выхавальніка і дзяжурнага адміністратара). Калі выхавальнік выявіў знікненне выхаванца, ён павінен правесці першапачатковыя пошукавыя дзеянні (праверыць разам з дзецьмі магчымыя месцы знаходжання, тэлефанаваць сваякам і г.д.) і паставіць да ведама адміністрацыю;

14.
Выхавальнік не павінен адпускаць за межы тэрыторыі Установы выхаванцаў самастойна  або ў суправаджэнні не работніка Установы без узгаднення з адміністрацыяй.

15. Пры правядзенні агульнага мерапрыемства групы, выхавальнік арганізуе своечасовы збор дзяцей сваёй групы і кантралюе культуру іх паводзін падчас яго правядзення. Забараняецца збіраць дзяцей у вестыбюлі вучэбнага корпуса, на леснічных пралётах, калідорах і на ганку Установы.
16.
Арганізацыя самападрыхтоўкі.
16.1 Да 16.50 выхавальнік павінен сабраць сваіх выхаванцаў на самападрыхтоўку.
16.2
На самападрыхтоўцы выхавальнік арганізуе і кантралюе падрыхтоўку дамашніх заданняў выхаванцамі, аказвае ім неабходную дапамогу. Выхавальнік павінен загадзя прадугледзець, чым ён будзе займацца з дзецьмі пасля выканання дамашніх заданняў. Падчас самападрыхтоўкі выхавальнік кантралюе захаванне гігіенічных умоваў (загадзя праветрыць памяшканне, выправа, фізкультурныя паўзы), навучае прыёмам рацыянальнага выканання дамашніх заданняў, вучыць вучыцца. Забараняецца  адпускаць выхаванцаў да 19.00 з памяшкання групы (выхаванцаў экзаменацыйных класаў – да 19.30.)

16.3
Калі на час самападрыхтоўкі ў выхаванцаў прыходзяцца заняткі аб’яднанняў па інтарэсах, секцый у майстэрнях і г.д., то выхавальнік павінен загадзя прыняць выкананыя дамашнія заданні. Такіх дзяцей выхавальнік прыводзіць да майстра вытворчага навучання (педагога дадатковай адукацыі і г.д.) і прымае іх пасля заканчэння заняткаў.

16.4
Выхавальнік адказвае за выкананне дамашніх заданняў выхаванцамі і іх падрыхтоўку да заняткаў (падрыхтаваныя падручнікі, сшыткі, вучэбныя прылады, школьная і спартыўная форма).

17.
Паводле распарадку дня выхавальнік арганізуе вячэрні прыём ежы і ўборку посуду (гл. сняданак).

18.
Пасля вячэры выхавальнік арганізуе і кантралюе:

18.1
Заняткі дзяцей па плану выхаваўчай работы;

18.2
Уборку групавых памяшканняў (падняць крэслы, выцерці пыл, падмесці і вымыць падлогу) і спальняў (праветрыць пакой, падмесці падлогу).

19.
Да 20.30 выхавальнік збірае ўсіх выхаванцаў на лінейку. Дзяжурны выхавальнік рыхтуе сумесна са старэйшым дзяжурным з ліку выхаванцаў паведамленне на лінейцы ад дзяжурнага класа, праверыўшы пэўнасць і значнасць заўваг і пытанняў, якія выносяцца на лінейку, арганізуе і кантралюе выкананне дзецьмі вячэрняга туалета (з мыццём ног) сумесна з медсястрой.

20.
Перш чым пайсці з работы, выхавальнік:

20.1
Правярае чысціню і парадак у класным пакоі, на замацаваных аб'ектах;

20.2
Кантралюе парадак у спальнях (акуратна распраўленыя ложкі, павешанае адзенне і г.д.)

20.3
Перадае дзяцей памочніку выхавальніка пад роспіс. Пры выяўленні адсутных дзяцей праводзіць першапачатковыя пошуковыя дзеянні: правярае магчымыя месцы знаходжання, удакладняе,  калі і з кім апошні раз бачылі, у што апрануты і г.д. Калі пошукі вынікаў не далі, паведамляе дзяжурнаму адміністратару Установы. У гэтым выпадку выхавальнік уходзіць з працы пасля дазволу дзяжурнага адміністратара.
20.4 Выхавацель вячэрняй змены, ў выпадку надзвычайнай неабходнасці, звязанай з пагрозай фізічнаму ці псіхічнаму здароўю выхаванцаў, з’яўляецца ва Установу ў начны час да наступлення першай змены па выкліку дзяжурнага адміністратара, памочніка выхавацеля ці медыцынскай сястры. 
Намеснік дырэктара па выхаваўчай рабоце                              Я.І.Кісялёў
